भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 3930
सोमवार, 2 अप्रैल,2018/11 चैत्र, 1940 (शक)
राष्ट्रीय राजमार्गों के पास स्थित गांवों के लिए भू-उपयोग में बदलाव
3930. श्रीमती विजिला सत्यानंतः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या ऐसे किसान, जिनकी राष्ट्रीय राजमार्गों के पास दो से पांच एकड़ जमीन है, निर्धारित सेवाओं के साथ अपने भूखण्डों को हाईवे नेस्ट गांवों के रूप में विकसित कर सकते हैं जिसमें यात्रियों के लिए गुणवत्तायुक्त भोजन से लेकर स्वच्छ शौचालय और आराम से बैठने की सुविधाएं होंगी;

(ख) क्या भारतीय राष्ट्रीय राजमार्ग प्राधिकरण राजमार्गों से इन सुविधाएं तक पहुंच की अनुमति देगा और भूस्वामियों को अपनी भूमि का उपयोग कृषि से वाणिज्यिक उपयोग में बदलने में मदद करेगा;

(ग) क्या रुचि रखने वाले किसानों को अपनी भूमि के क्षेत्रफल के आधार पर अपना विकल्प देना होगा; और
(घ) यदि हां, तो तत्संबंधी ब्यौरा क्या है? 
उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) एवं (ख):  जी, हां। ऐसे भू-स्‍वामी/उद्यमी/व्‍यक्‍ति को-ब्रांडिंग साझेदार के रूप में मार्गस्‍थ सुविधाओं के विकास के लिए भारतीय राष्‍ट्रीय राजमार्ग प्राधिकरण (एनएचएआइ) के साथ मिलकर कार्य कर सकते हैं। इन निजी भू-स्‍वामियों/उद्यमियों को भूमि उपयोग परिवर्तन आदि, ब्रांडिंग, लोगो और साइनेज में सुविधा सहायता के लिए निशुल्‍क अभिगम्‍यता अनुमति प्रदान करने में मदद की जाएगी तथा उनके द्वारा एनएचएआइ के साथ सर्विस लेवल करार पर हस्‍ताक्षर किए जाने होंगे।

(ग) एवं (घ):  जी, हां। राष्‍ट्रीय राजमार्गों से सटे हुए 02 (दो) हेक्‍टेअर से अधिक भूखंड वाले निजी भू-स्‍वामियों द्वारा मार्गस्‍थ सुविधाओं के विकास के लिए एनएचएआइ द्वारा रूचि अभिव्‍यक्‍ति के संबंध में संबंधित राज्‍य के एनएचएआइ के क्षेत्रीय कार्यालय में अपना प्रस्‍ताव प्रस्‍तुत करना होगा। आज की तिथि के अनुसार संबंधित क्षेत्रीय कार्यालयों में 35 निविदाएं ऑनलाइन प्राप्‍त हुई हैं।

